
Riżoluzzjoni tal-Parlament Ewropew dwar ir-Rapport ta' Progress tal-2012 dwar l-
Albanija
(2012/0000(RSP))

Il-Parlament Ewropew,

– wara li kkunsidra l-konklużjonijiet tal-Presidenza tal-Kunsill Ewropew ta' Salonka tad-19 
u l-20 ta' Ġunju 2003 dwar il-prospettiva tal-adeżjoni tal-pajjiżi tal-Balkani tal-Punent 
mal-Unjoni Ewropea,

– wara li kkunsidra l-komunikazzjoni mill-Kummissjoni bit-titolu "Strateġija tat-Tkabbir u 
l-Isfidi Ewlenin 2012-2013" (COM(2012)...) u r-Rapport ta' akkumpanjament ta' Progress 
dwar l-Albanija (SEC(2012)...) tal-10 ta' Ottubru 2010,

– wara li kkunsidra d-Deċiżjoni tal-Kunsill 2008/210/KE tat-18 ta' Frar 2008 dwar il-
prinċipji, il-prijoritajiet u l-kundizzjonijiet kontenuti fis-Sħubija Ewropea mal-Albanija u 
t-tħassir tad-Deċiżjoni 2006/54/KE1,

– wara li kkunsidra l-konklużjonijiet tar-4 laqgħa tal-Kunsill ta' Stabbilizzazzjoni u ta' 
Assoċjazzjoni bejn l-Albanija u l-Unjoni Ewropea tat-15 ta' Mejju 2012,

– wara li kkunsidra r-rakkomandazzjonijiet adottati mill-Kumitat Parlamentari ta' 
Stabbilizzazzjoni u ta' Assoċjazzjoni Unjoni Ewropea-Albanija waqt il-5 laqgħa li saret 
fil-11 u fit-12 ta' Lulju 2012, 

– wara li kkunsidra l-ftehim politiku bejn il-gvern u l-oppożizzjoni milħuq fil-Konferenza 
tal-Presidenti tal-14 ta' Novembru 2011 u l-Pjan ta' Azzjoni rivedut tal-Gvern tal-Albanija 
dwar it-12-il prijorità fundamentali indikati fl-Opinjoni tal-Kummissjoni, iddatata 
Marzu 2012,

– wara li kkunsidra r-riżoluzzjoni tiegħu tat-8 ta' Lulju 2010 dwar l-Albanija2,

– wara li kkunsidra l-Artikolu 110(2) tar-Regoli ta' Proċedura tiegħu,

A. billi l-futur tal-Albanija huwa fl-Unjoni Ewropea;

B. billi l-adeżjoni tal-pajjiż mal-UE mhux biss għandha tkun l-objettiv tal-gvern u l-
oppożizzjoni iżda għandha tkun fl-interess komuni tal-Albaniżi kollha;

C. billi l-proċess ta' adeżjoni mal-UE għandu jibqa' mutur għat-tkomplija tar-riformi u l-
fattur ewlieni li jgħaqqad il-forzi politiċi tal-pajjiż;

D. billi sar progress viżibbli fl-aġenda tar-riformi; billi għadhom fadal l-isfidi li jeħtieġu 
jkunu ttrattati ħalli jsir progress fit-triq lejn l-adeżjoni mal-UE;☺

                                               
1 ĠU L 80, 19.3.2008, p. 1.
2 Testi adottati, P7_ TA(2010)0282.

E. billi l-Albanija għadha tiżvolġi rwol ta' stabbilizzazzjoni fil-Balkani tal-Punent;

F. billi l-Albanija, bis-saħħa tal-isforzi tagħha ta' riforma, għandha prospettiva reali biex 
tgħaddi fl-2012 għall-fażi li jmiss fil-proċess ta' adeżjoni tagħha, dment li tirrealizza l-
massa kritika tar-riżultati konkreti fl-oqsma ewlenin li għadhom qegħdin jistennew 
riforma;

Osservazzjonijiet ġenerali

1. Itenni s-sostenn totali tiegħu favur l-adeżjoni futura tal-Albanija mal-Unjoni Ewropea;

2. Ifaħħar l-isforzi determinati tal-gvern u tal-oppożizzjoni għall-kooperazzjoni fir-riformi;

3. Jistieden lill-forzi politiċi kollha jkomplu jadottaw riformi konkreti li jwasslu għal riżultati 
tanġibbli għall-ġid taċ-ċittadini; iqis importanti li s-soċjetà ċivili Albaniża titlob lill-
mexxejja tagħha rendikont tar-riżultati tal-politiki speċifiċi;

4. Jisħaq fuq il-bżonn li jsir aktar progress fir-riformi neċessarji b'mod sostenibbli u bi 
gradwalità;

Konsolidament tad-demokrazija u tisħiħ tad-drittijiet tal-bniedem

5. Isostni enerġikament id-djalogu politiku kostruttiv, li mhux biss jirrappreżenta element 
kruċjali tat-12-il prijorità fundamentali iżda wkoll rekwiżit preliminari ta' demokrazija li 
taħdem; iħeġġeġ lill-élite politika ssaħħaħ id-djalogu trasversali bejn il-partiti u l-kunsens 
dwar ir-riformi biex tippermetti lill-pajjiż jagħmel progress marbut mal-adeżjoni;

6. Iħeġġeġ lill-forzi politiċi jlestu r-riforma pendenti fir-rigward tar-Regoli ta' Proċedura tal-
Parlament, ikomplu jsaħħu r-rwol ta' kontroll tal-parlament, itejbu l-abbozzar leġiżlattiv u 
jintensifikaw il-konsultazzjoni mas-soċjetà ċivili, mat-trade unions u mal-
organizzazzjonijiet soċjali;

7. Jieħu nota ta' xi progress fir-riforma tas-sistema ġudizzjarja; iħeġġeġ lill-awtoritajiet 
jiggarantixxu indipendenza u integrità reali tal-ġudikatura ħielsa mill-indħil politiku u 
mill-korruzzjoni, jiggarantixxu l-aċċess indaqs taċ-ċittadini għall-ġustizzja, jaċċeleraw il-
progress fl-implimentazzjoni tal-istrateġija ta' riforma ġudizzjarja, fostha r-riforma tal-
Qorti Suprema; iqis ta' importanza li r-riforma tas-sistema ġudizzjarja tkun proċess 
gradwali li jinvolvi mekkaniżmi validi ta' konsultazzjoni u li l-ġudikatura tingħata 
biżżejjed fondi biex tkun tista' topera b'mod effikaċi fil-pajjiż kollu;

8. Jisħaq fuq il-bżonn ta' eliminazzjoni tar-riskji ta' politiċizzazzjoni tal-amministrazzjoni 
pubblika biex tinħoloq amministrazzjoni pubblika indipendenti, meritokratika u 
professjonali; japprezza l-proċeduri għall-ħolqien tad-Dipartiment Universitarju għall-
Amministrazzjoni Pubblika;

9. Jinsab imħasseb dwar it-tixrid wiesa' li l-korruzzjoni għad għandha fil-ħajja taċ-ċittadini; 
jirrakkomanda enerġikament li tkompli tiġi applikata tolleranza żero fil-kwistjonijiet dwar 
korruzzjoni u abbuż ta' fondi pubbliċi;

10. Jenfasizza l-ħtieġa li tinżamm reġistrazzjoni kompleta tal-investigazzjonijiet u tal-

kundanni, anki fil-każijiet ta' korruzzjoni ta' livell għoli; jilqa' b'sodisfazzjon l-impenn tal-
forzi politiċi kollha favur il-ġlieda kontra l-impunità u l-adozzjoni b'kunsens fil-parlament 
tar-riforma tas-sistema tal-immunitajiet; jappella għall-implimentazzjoni konsistenti ta' tali 
riforma;

11. Jilqa' pożittivament il-progress fl-implimentazzjoni tal-liġi kontra l-mafja inkluż ir-rikors 
akbar għall-konfiska tal-beni li ġejjin minn attivitajiet kriminali; jistieden lill-awtoritajiet 
ikomplu jintensifikaw il-kooperazzjoni ġudizzjarja u tal-pulizija mal-pajjiżi ġirien;

12. Jenfasizza li jeħtieġ li l-isforzi jinżammu biex ħidmet il-pulizija tirrispetta bis-sħiħ id-
drittijiet tal-bniedem u tkun orjentata lejn ir-riżultati; jappella għal aktar interventi 
proattivi u effikaċi biex jitħarrku l-awturi tar-reati u jitħarsu l-vittmi tat-traffikar tal-
bnedmin;

13. Jistieden lill-awtoritajiet isaħħu l-libertà ta' informazzjoni biex tkun garantita t-trasparenza 
fil-proprjetà u fil-finanzi tal-mezzi tal-komunikazzjoni; jiddispjaċih bl-assenza ta' drittijiet 
stabbiliti bil-liġi għall-ġurnalisti bħala ħaddiema u li ħafna minnhom ma jaqalgħux is-
salarji tagħhom mill-proprjetarji tal-mezzi tal-komunikazzjoni;

14. Jappella għal miżuri intiżi li jtejbu l-kwalità tal-ħajja taċ-ċittadini li jappartjenu ma' 
minoranzi billi jiġi żgurat ukoll l-użu tal-lingwi minoritarji fl-edukazzjoni u billi jiġi 
miġġieled kull tip ta' diskriminazzjoni fil-konfront tagħhom;

15. Jilqa' favorevolment il-miżuri intiżi għat-tisħiħ tal-parità tal-ġeneru iżda jappella għall-
implimentazzjoni effikaċi tagħhom biex jiġi żgurat l-aċċess tan-nisa għall-ħajja politika, 
għall-edukazzjoni u għas-suq tax-xogħol; iħeġġeġ lill-awtoritajiet jintervjenu kontra l-
vjolenza domestika u t-traffikar ta' nisa u tfal;

16. Jenfasizza l-bżonn li tiġi stabbilita sistema ta' edukazzjoni moderna; iqis importanti li t-
tfal kollha, speċjalment dawk minn familji b'introjtu baxx, għandhom ikunilhom żgurat 
aċċess għall-edukazzjoni u għall-materjal didattiku;

17. Jistieden lill-gvern jiggarantixxi bis-sħiħ ir-rispett tad-dritt dwar ix-xogħol u r-rispett tad-
drittijiet tat-trade unions; jinkoraġġixxi t-tisħiħ tal-prattika tal-medjazzjoni biex tirriżolvi 
t-tilwim fil-qasam tax-xogħol; ifakkar li r-rispett tad-drittijiet tal-ħaddiema, l-eżerċizzju 
korrett tad-dritt ta' strajk u l-libertà tax-xogħol huma valuri Ewropej;

18. Jistieden lill-awtoritajiet ikompli jtejbu t-trattament tal-persuni detenuti u tal-priġunieri 
konformement mal-istandards internazzjonali fil-qasam tad-drittijiet tal-bniedem billi 
għadhom qegħdin jiġu rrapportati każijiet ta' trattament ħażin;

Riformi soċjoekonomiċi

19. Jistieden lill-gvern ivara u jimplimenta riformi strutturali u l-Istat tad-dritt ħalli jżid l-
kuntest ekonomiku favorevoli għall-investimenti u għat-tkabbir ekonomiku; jinkoraġġixxi 
l-adozzjoni u l-implimentazzjoni ta' miżuri intiżi li jżidu d-dħul tal-Istat, itejbu s-sistema 
ta' ġbir tat-taxxi kif ukoll jittrattaw l-ekonomija informali kbira u s-suq tax-xogħol mhux 
regolamentat;

20. Jisħaq fuq il-bżonn li tingħata attenzjoni partikolari lis-sigurtà enerġetika, lid-
diversifikazzjoni tas-sorsi tal-enerġija u lit-titjib tan-netwerks tat-trasport pubbliku; 
iħeġġeġ lill-gvern jiżviluppa politiki dwar is-sorsi enerġetiċi rinnovabbli, jittratta b'mod 
iktar effikaċi l-problema tal-ġestjoni tal-iskart u jiżviluppa turiżmu ekosostenibbli;

21. Jesprimi t-tħassib kbir tiegħu dwar r-rata ta' qgħad għoli kif anki l-għadd persistenti ta' 
Albaniżi li qegħdin jgħixu taħt il-linja tal-faqar; iħeġġeġ lill-gvern jieħu l-miżuri kollha 
possibbli biex isib immedjatament rimedju għall-faqar estrem u joħloq xibka ta' sikurezza 
soċjali għaċ-ċittadini finanzjarjament aktar dgħajfa;

22. Jirrakkomanda l-adozzjoni ta' invesitmenti pubbliċi moderni biex jimmira t-tkabbir, 
inaqqas il-qgħad u jżid id-dħul tal-Istat;

Trawwim tal-kooperazzjoni reġjonali u internazzjonali

23. Ifaħħar it-trawwim ta' relazzjonijiet ta' bon viċinat min-naħa tal-Albanija; jilqa' 
favorevolment il-politiki tal-gvern fil-konfront tal-komunitajiet Albaniżi fil-pajjiżi ġirien, 
partikolarment billi tahom parir biex jikkooperaw mal-gvernijiet rispettivi tagħhom fir-
riżoluzzjoni tal-problemi;

°
°      °

24. Jagħti istruzzjonijiet lill-President tiegħu sabiex jgħaddi din ir-riżoluzzjoni lill-Kunsill, 
lill-Kummissjoni u lill-gvern u lill-parlament tal-Albanija.


